Rezime rada

U radu se polazi od potrebe uspostavljanja ustavno-pravnog okvira za  funkcioniranje, nadzor i kontrolu nad Oružanim snagama  Bosne i Hercegovine u cilju izvršavanja vanjske politike, međunarodno-pravnih obaveza, ali i nužnosti normativne komplementarnosti Bosne i Hercegovine sa euro-atlantskim državama. U konceptualnom dijelu istraživanja urađena je distinkcija između ustavno-pravne kontrole Oružanih snaga u procesu konstituisanja odbrambenog sistema i ustavno-pravne kontrole Oružanih snaga nakon izgradnje odbrambene arhitekture u kojoj aktivno učestvuje  zakonodavna, izvršna i sudska vlast Bosne i Hercegovine. U radu je   prezentirana višestruka uslovljenost i povezanost, različitih činilaca vrlo složenih i kompleksnih odnosa ustavno-pravne kontrole Oružanih snaga, posmatrane  kroz prizmu ljudskih prava i kontrole „javne sile“, čime je naglašena uloga složaja različitih faktora kao determinanti ustavno-pravne kontrole Oružanih snaga Bosne i Hercegovine.  U procesu istraživanja, značajnih za teoriju i praksu prava, teorijsko-metodološka i empirijska saznanja o mogućnostima i savremenim rješenjima ustavno-pravne kontrole oružanih snaga, identifikovani su određeni nedostaci postojećeg stanja ustavno-pravne kontrole Oružanih snaga Bosne i Hercegovine. Ostvareni rezultati u radu ukazuju na mogućnost zauzimanja načelnih stavova u iznalaženju konkretnih rješenja ustavno-pravne kontrole, te je ponuđen prijedlog preporuka za djelotvornije ostvarenje ustavno-pravne kontrole Oružanih snaga Bosne i Hercegovine. 
Ključne riječi: ustav, zakon, ljudska prava, kontrola, Oružane snage BiH. 

